ORENDAINGO
UDALA

2025eko APIRILAREN 30EKO BILKURAKO AKTA

Organoa: Orendaingo Udaleko Osoko Bilkura.
Tokia: Orendaingo udaleko Areto Nagusia
Deialdia: Lehenengoa

Hasiera data: 19:00etan

Amaiera data: 20:00etan

Bertaratuak:

Miguel Angel Arsuaga Azurmendi. Alkatea
Jone Tolosa Zabala.Zinegotzia

Irati Olano Esteban. Zinegotzia

Olatz Santos Olano.Zinegotzia

Iker Ormaetxea Perea. Zinegotzia

Idazkaria: Nekane Lopetedi Etxeberria

GAl ZERRENDA

1.-2025-03-26ko Bilkurako akta onartzea, hala balegokio.

2.- 2025-18 tik 2025-24 arteko alkate ebazpenen berri ematea.
3.-Udaleku eta ludotekarako langile hautatzeko deialdia egitea onartzea.
4 .-Siter 2000 enpresak telefono mugikorrerako antena jartzeko baimen
eskaera aztertu eta dagokiona erabakitzea.

5.-Abaltzisketa-Orendain oinezko bidearen eskuratze lanetarako bi akordio
sinatzea, eta alkatea baimentzea.

6.-2025eko landa garapena proiektuari onarpena ematea.
7.-Tolosaldeko komunikazio taldea eta Orendaingo udalaren arteko
hitzarmena onartzea.

8.-Galderak eta eskaerak.

1.-2025-03-26EKO BILKURAKO AKTA ONARTZEA, HALA BALEGOKIO.

Alkate aginduta, 2025-03-26ko bilkurako akta mahairatu da onarpena
emateko.

Bertaratuen aldetik inolako zuzenketa edo aldaketa proposamenik agertu ez
denez dagoen bezala ontzat eman da.

2.- 2025-18 TIK 2025-24 ARTEKO ALKATE EBAZPENEN BERRI EMATEA.

Alkateak honako ebazpen hauek eman dituela jakitera ematen da:

2025-18.-Eltxo elkarteari bi su uztea.
2025-19.-Obra txikia. Olaso baserria
2025-20-21-22.-Fakturen zerrenda onartzea
2025-23.-Kanpo lanetarako langile hautaketa
2025-24.-Ikaztegietako udalari sua uztea.

Mahaikideek jakinaren gainean geratu dira.

3.-UDALEKU ETA LUDOTEKARAKO LANGILE HAUTATZEKO DEIALDIA
EGITEA ONARTZEA.

2025 urteko udalekuak eta 2025-2026 ikasturterako neguko ludoteka
antolatzeko begirale hautaketari hasera ematea proposatu da.

Udalekuak, ekainaren 25tik uztailaren 24 izango dira, astelehena, asteartea,
asteazkena eta ostiraletan 9etatik 13:00etara haurrekin eta ostegunetan
Oetatik 16:00etara. Eta prestaketa lanak kontutan hartuta, langileen
dedikazioa %71ekoa izango da. Hau da, astean 27 ordu lan kontratua,
hogeita hiru ordu haurrekin eta beste lau ordu prestaketarako.
Kontratuaren hasera,ekainaren 23tik hasita uztailaren 24 artekoa izango da.
Eta neguko ludoteka, orain arte bezala, astean bi egunetan, eta haurrekin bi
orduko saioak izango dira. Kontratuaren dedikazioa %16koa izango da.

Begiraleen bete beharreko baldintzak:

18 urte beteta izatea, begirale titulua izatea eta euskararen maila
elkarrizketan baloratuko da. Elkarrizketa bidez ere hautagaiaren gaitasun
dinamikoa baloratuko da.

Mahaikideek ERABAKI DUTE:

Proposamena ontzat ematea eta lanbide bidez hautaketa egiteko deialdia
egitea.

4.-SITER 2000 ENPRESAK TELEFONO MUGIKORRERAKO ANTENA
JARTZEKO BAIMEN ESKAERA AZTERTU ETA DAGOKIONA
ERABAKITZEA.

Siter enpresak telefono mugikorraren estaldura hobetzeko antena bat
jartzea proposatu du Orendaingo udalerrian.

Horretarako eskera bat bideratu du, eta kokapen planoa besterik ez dio
erantsi.

Mahaikideek kokapena ikusi dute, baina zalantza asko geratzen dira eta
horien inguruko informazioa eskatzea proposatu da.

Mahaikideek galdetzen dute, antenaren okupazioa, altuera eta antena horren
helburua eta hobekuntzak norentzako izango diren.

Galderak horien informazio gehiago jasotzeko geratu da.

5.-ABALTZISKETA-ORENDAIN OINEZKO BIDEAREN ESKURATZE
LANETARAKO Bl AKORDIO SINATZEA, ETA ALKATEA BAIMENTZEA.

Tragsatec enpresak |biurko obra osagarrien barruan Abaltzisketa-Orendain
oinezko bidea aurreikusia dago.

Lan hauek burutu ahal izateko, udalak lurrak eskuratu eta Tragsatecken
eskura utzi beharrean dago, obra egiteko. Orendaingo udalerriko oinezko
ibilbidea, lehengo herri bitetik doa gehiena, nahiz kasu batzuetan aldaketak
egin diren jabe pribatu eta udalen artean. Beste bi kasuetan lurzorua
pribatua da, baina alkateak Zubeltzu baserriko bi jabeen kasuan hitz egin
eta akordioetara heldu da.

Akordioak hurrena adierazten diren zehaztapenetan egin dira:

AURREKARIAK

— Ibiur obra osagarrien barruan, Orendain-Abaltzisketa oinezko bidea egitea aurreikusia dago.

— Aipatu bide honen norabidea, 4 poligonoko 244 lursailean igarotzen da.

— Obra osagarrien exekutatzailea Tragsatec da eta beraiek emandako informazioaren arabera
aipatu lursailean, 323 metro lineala eta hiru metro inguru zabalean ukitzen dira, eta horietatik bi
metro eskas ormigoituko dira oinezko bidea antolatzeko.

— Bi alderdiek bildu dira eta bidearen zoladura egiteko udalari dagokio lurraren disponibiltatea
eskuratzea.

Orendaingo Udala. Kasko Gain, Orendaingo plaza 1. 20269. Orendain (Gipuzkoa)
Tel.: 943.654064 — Fax: 943.654064 e-mail: udala@orendain.eus



L

IIL.

III.
IV.

VI

VIL

ORENDAINGO
UDALA

ONDOKO XEDAPENEKIN:

Orendaingo udalak lurra ez du eskuratzen, lurraren jabetza gaur egungo jabeak izango dute, eta
soilik, bertan oinezko bidea egiteko eta erabiltzeko baimena onartzen dute.

Eta bi alderdiek ADOSTU DUTE :

Orendain-Abaltzisketa oinezko bidea egiteko eta erabiltzeko baimena ematen duela beraien
jabetzako 4 poligonoko 244 lursailean.

Eraikuntza enpresak, Tragsatec adostutako tokian, ate berria eta hormigoizko jaitsierako
arrapalara zelaira sartzeko egingo ditu.

Zelaiara sartzeko ateak gutxienez 3 metroko zabalera izango du.

Udalari dagokio espaloia, itxitura, hesiak, aldizkako garbiketa eta beharrezko gainerako
konponketak zaintzea.

Zubelzu baserriko jabeek konponketak edo aldizkako garbiketak egiteko beharra antzematen
badute, Udalarekin harremanetan jarriko dira hori egiteko.

Udalak ez badio eskaerari erantzuten eta 6 hilabeteko epean mantentze edo garbiketa lanak
egiten ez badira, Zubelzu baserriaren jabeek kontratu honen bidez dohainik eskualdatutako
lurrak erabilera esklusiboa berreskuratuko dute.

Oinezkoen bidean gerta daitekeen edozein istripu edo gorabehera ez da inoiz Zubelzu
baserriaren jabeen ardura izango.

Mahaikideek ERABAKI DUTE:

LEHENA.- 4 poligonoko 244 lursailean Juan Mari Gorostegiren akordioa
sinatzea

BIGARRENA .- 4 poligonoko 254 lursailean Estensoro Irastorza familiako
zortzi jabeekin akordioa sinatzea.

HIRUGARRENA.- Alkateak onartutako akordioak berronestea eta alkatea
baimentzea.

6.-2025EKO LANDA GARAPENA PROIEKTUARI ONARPENA EMATEA.

Maiatzaren 3rako Aldundiako landa garapeneko departamentuan aurkeztu
behar zen proiektuaren laburpena mahairatzen da, onarpena emateko:

PROIEKTUAREN IZENA: ORENDAINGO HERRITARRENTZAK, SOZIAL,
EKONOMIKO ETA KULTURA ARLOKO HOBEKUNTZAK

AURREKARIAK ETA KOKAPENA: Orendaingo udalerria, Tolosaldeko
eskualdean kokatzen da, eta landa izaera duen udalerria da. Guztira 245
biztanleekin, eta hauetatik, duela hamabost urteko garapena dela eta, haur

eta gazte kopuru handia dago bertan. Hauek herrian bertan uztartzeko, eta
herrian ahal den eskaintza gehiena izateko, arlo desberdinetako

hobekuntzak aurreikusten doa Orendaingo udala, azken lau urte hauetan.
INBERTSIOAREN HASERA ETA AMAIERAREN AURREIKUSPENA

Inbertsioa 2025eko ekainean hasi eta 2025eko urriaren amaierarako
amaitzea aurreikusten da.

DESKRIBAPENA

Proiektuaren izenaren arabera, herritarren beharrei erantzuteko arlo
desberdinak ukitzen dituen aktuazioak aurreikusten dira, baina aktuazio
guztiak elkarrekin lotura dute. Hauek dira, arloz arlo ikusten diren
eginkizunak:

1.-OSTATUAREN HONDAKIN ORGANIKO TRATAERA EGOKITZEA .-
Ostatuan sortzen den hondakin organikoa era egoki batetan tratatzeko
gunea duela hamabost urte udalak antolatu zuen. Eremu hori egokitu
beharrean dago, gaur eguneko beharretara, eta ostatuaz gain, herriko elkarte
eta hainbat etxeen hondakin egoerari ere erantzuten dio.

Egokitzapen honetarako beharrezkoa den itxiera egitea eta ingurua
garbitzeko beharrezkoa den tresneria eskuratzea da helburu. Atal honen
aurrekontua HIRU MILA LAUREHUN ETA HIRUROGEITA HAMAR EURO
ETA BERROGEITA HEMEZORTZI ZENTIMO dira beza barne ( 3.470,58€)

2.-HERRIKO KULTUR ETXEAN, HERRITARREN BEHAR SOZIAL,
KULTURA ETA KIROLEI ERANTZUTEKO HORNIKUNTZAK.

Herriko kultur etxea, herriko sozial, kultura eta kirol motor nagusia da, adin
desberdinetako herritarrek dituzten beharrei erantzuteko. Kasu batzuetan
udalak bertan antolatzen dituen ekintzak burutzeko, beste batzuetan herriko
taldeek bere gisa elkartzeko, eta baita ere, norbanakoen beharrei
erantzuteko aukera dago: liburutegia, ikasgela, irakurtzen egoteko egon gela,
soinketa egiteko aukera, zinea ikusteko aukera, tailerrak antolatzeko aukera,
haurren ludoteka, adinekoen osasun mentala eta fisikoa lantzeko gunea
e.a. Kultur etxean aukera hauek eskaintzearekin batera, alboan aurkitzen

Orendaingo Udala. Kasko Gain, Orendaingo plaza 1. 20269. Orendain (Gipuzkoa)
Tel.: 943.654064 — Fax: 943.654064 e-mail: udala@orendain.eus



OREJ\I;)L\IGO

den Ostatuari ere bizitza ematen dio, amaieran gehienek Ostatuari bisita
egiten dio eta horrekin Ostatuaren ekonomia suspertzen laguntzen delako.
Guzti honengatik, eskaintza hobetzeko, herritarrek eskatu dituzten osagaiak

hauek dira:

A).-Zine ikuskizunak antolatzeko eta bestelako audiobisualak ikusteko ere
leihoak estaltzeko beharra ikusten da. Guztira, lau leihoetarako estalkia
behar da, eta bakoitzaren kostua, erantsitako aurrekontuan ikusi daitekeen
bezala 312,48 € beza barne. Eta hauen kolokazioa 145,20€ hiru unitateei
dagokionez. Beraz, leihoen estaltze lanaren aurrekontua MILA
HIRUREHUN ETA LAUROGEITA HAMABOST EURO ETA HAMABI
ZENTIMO, beza barne (1.395,12€).

B).-Udalak sukalde tailerrak antolatzen ditu, eta bertan, sukaldearen
garrantzia transmititu nahi da txiki txikitatik elikadura egokia egin ahal
izateko eta bertako produktuen kontsumo zuzenera jotzeko. Ekintza hau
burutzeko eta helburu horiek lortzeko ezinbestekoa da elementu hau
eskuratzea udalak duen eraikinean. Honen aurrekontua SEI MILA
SEIREHUN ETA BERROGEITA HEMERETZI EUROETA LAUROGEITA
LAU ZENTIMO da ( 6.659,84€) beza barne.

C) SOINKETA GELARAKO ELEMENTUEN HORNIKUNTZA. Gaur egun
soinketa gela honen erabiltzaileak 70 herritar dira, eta horien eskariaren
arabera honako elementu berri hauek eskatzen dira, guztiek zerbitzu
egokiagoa izate ondorioetarako.

Argysan etxeak egindako eskaintzatik, elementu batzuek hautatzea erabaki
da, eta hornikuntza gehi garraio eta muntaiaren balioa, HOGEI MILA
BEDERATZIEHUN ETA HAMAR EURO ETA HAMABOST ZENTIMO DIRA
(20.910,15€) beza barne.

D)HERRIKO UDALEKU ETA LUDOTEKA ZERBITZUA ESKAINTZEKO
GUNEA ATONTZEA.

Orendaingo udalak, herriko haurrek elkarrekin bildu, jolastu eta
harremanak sendotzeko, eskola orduz kanpo, astean bi egunetan ludoteka
zerbitzua antolatzen du, duela 22 urtetik hasita. Eta berdin udako
udalekuak ere.

Udaleku eta ludoteka zerbitzuak eskaintzen den eremua zaharkitua eta
desegokia suertatzen da, azken urte hauetan berrikuntzarik egin ez delako.
Kontutan hartuaz, gaur egun Orendainen, hamalau urtetik beherako haurrak
51 direla, hau da biztanlego osoaren %20 haurrak direla, herrian elkarbizitza
egokia sustatzeko, euskara indartzeko eta beste helburu asko lortzeko, gela
egokitu eta atontzeko garaia dela ikusi da.

Horregatik, gelaren atontze lanaren aurrekontua BOST MILA EHUN ETA
BERROGEITA LAU EURO ETA LAUROGEITA ZORTZI ZENTIMO
(5.144,88€) beza barne.

3.-HERRIKO PILOTALEKUKO ARGIAK ERAGINKORRAGOAN IZATEKO
LED ALDAKETA EGITEA.

Urritzondo pilotalekua, herritarrak eta eskualdekoek erabiltzen dute. Bertan
dauden argiak, aspaldian jarriak direnez, hauen eraginkortasuna bermatzeko
led argi aldatzeko eskaera ere dago.

Lan honen aurrekontua BOST MILA BOSTEHUN ETA HAMABOST EURO
ETA HIRUROGEITA SEI ZENTIMO (5.515,66 € ) beza barne.

INBERTSIOAREN ONURAK, ELKARBIZITZAN, GARAPEN
SOZIALEAN,EKONOMIAN, INGURUMENEAN, AZPIEGITURETAN E.A.

Proiektu honetan, herritarrek beraien egunerokotasunean, giza, kultura,
kirola, ekonomia, ingurunea e.a. arloko beharrei erantzuteko jaso diren
eskaerak bildu dira.

Proiektu honek zuzenean Orendaingo biztanleri osoari onura dakarkiola
esan behar da , baina biztanleriaz gain, ostatuaren ekonomiari eta zeharka
bertan sortzen den hondakin organikoa behar bezala tratatzearekin
inguruneari ere egiten dion mesedez baloratzekoa da.

Herritarrek guzti honen onura badute ere, eskualdeko herritarrek ere
gozatzeko aukera dute.

INBERTSIOAREN BIDERAGARRITASUN EKONOMIKOA

Inbertsioaren kostu osoa: 43.096,23 € beza barne

Gastua finantziatzeko modua:
Dirulaguntza eskaera bidez , onartzen bada ......... 25.857,74€
Udaleko 2025eko aurrekontuaren gain ................ 17.238,49€

AURREKONTUA:

Ostatuko hondakinen trataera lanak ............ccoovvvevvviiii.t. 3.470,58€

Herritarren behar sozial, kultura eta kirola atontze lanak........ 34.109,99€

Energiaren aurrezpena ...........cooeviiiiiiiiiii e 5.515,66€
GUZTIRA ... v rnn e e e e 43.096,23€

Mahaikideek ERABAKI DUTE :
Proiektuan jasotzen diren ekintza guztiei onarpena ematea.

7.-TOLOSALDEKO KOMUNIKAZIO TALDEA ETA ORENDAINGO
UDALAREN ARTEKO HITZARMENA ONARTZEA.

Tolosaldeko komunikazio taldeak ondorengo hitzarmena sinatzeko proposamena
luzatu duela jakitera eman da:

ORENDAINGO UDALA ETA TOLOSALDEKO KOMUNIKAZIO TALDEA S.M.-REN
2025-2026 URTEKO LANKIDETZA HITZARMENA
Tolosan, bi mila eta hogeita bosteko apirilaren 4an
BILDURIK
Batetik, Miguel Angel Arsuaga Azurmendi, NAN: 15980724W, Orendaingo Udaleko (aurrerantzean
Udala) alkatea, haren izenean eta ordez diharduena, horretarako behar bezala ahalmendua

dagoelarik.

Eta bestetik, EIDER AIERBE ISASTI, NAN: 44.334.594-R, Tolosaldeko Komunikazio Taldea,
S.M.ren (aurrerantzean TKT) kudeatzailea, haren izenean eta ordez diharduena.

Bi alderdiok lankidetza hitzarmen hau egiteko eskuduntza eta gaitasuna aitortzen diote elkarri eta
AITORTZEN DUTE:

I.- Herritarren hizkuntza-eskubideak bermatzeko ahaleginean Orendaingo Udalak eta TKT-k bat

egiten dutela euskararen erabilera eta normalizazioan eragiteko premi eta helburuekin, eta,

asmo honen zerbitzura, herritarrak euskaraz informatzeko eskualde mailako komunikabide sarea
sustatzea dela hitzarmen honen xede eta funtsa.

Il.- TKT dela Tolosaldeko Ataria prentsa, Ataria Irratia eta Ataria.eus euskarriak osatzen duten
proiektu komunikatibo multimediaren jabe eta ekoizpen arduraduna.

I1l.- TKT-k kudeatzen duen komunikabide sarearen eremua Tolosaldeko eskualdea osatzen duten
herrietara hedatzen dela, bere onuradun direlarik bertako herri eta herritar guztiak, tartean,
Orendain.

IV.- TKT-k eratutako euskarazko proiektu komunikatibo honen helburu nagusia, eskualdean sortzen
den informazioa herritarrei bitarteko anitzetan euskaraz komunikatzea dela, eta honela, euskararen
erabilpena sustatzeko eta normalizazioa eragiteko Udalak duen plangintzari ekarpen
esanguratsua egiten zaiola.

V.- Beharrezkoa dela TKT-k aipatu helburuekin eskualdean egiten duen lanari behar bezalako
aitortza egitea ez ezik, bere jardunaren kalitatea ziurtatu eta sendotzeko Udala eta TKT-ren arteko
lankidetza jardunean sakontzea, aintzat harturik Eusko Lege Biltzarraren “2/2016 legea,
apirilaren 7koa. Euskadiko Toki Erakundeei buruzkoa” -k Udalari ematen dizkion eskumenak
eta TKT-k 2025-2028rako aurkeztutako proiektu komunikatiboa eta bideragarritasun
plangintza.

VI.- Hitzarmen honek bat egiten duela Eusko Jaurlaritzako Kultura eta Hizkuntza Politika Sailburuak
“Euskarazko hedabideak sendotu, eraginkortu, garatu eta normalizatzeko” diru laguntzak emateko
modua arautuz 2016ko uztailaren 20an emandako aginduaren helburuekin (EHAA, 2016ko
uztailaren 22a, 140 zenbakia) eta, baita, Gipuzkoako Foru Aldundiko Hizkuntza Berdintasuneko
Zuzendaritza Nagusiak “Euskararen erabilera sozialaren inguruan diru laguntzak emateko oinarri
arautzaileetan” (Gipuzkoako Aldizkari Ofiziala, 2017ko martxoaren 7a, 46 zenbakia)
finkatutakoarekin ere, eta osagarri dela.

VI.- TKT-k, gizartea zerbitzatzea duela helburu, ez duela irabazi helbururik eta, sortuko balitz,
kudeatzen duen proiektu komunikatiboa hobetzera bideratuko dela osoki.

Hau guztia honela izanik, LANKIDETZA HITZARMEN hau sinatu dugu, ondorengo klausulen
arabera.

KLAUSULAK

LEHENA.- LANKIDETZA HITZARMEN honen helburua da TKT-k eta Udal honek, elkarlanean,
hedabideen alorrean euskararen erabileraren normalizazio-lanak bideratzea.

BIGARRENA. LANKIDETZA HITZARMEN honetan, TKT-k jarraian aipatzen diren ekoizpen ildoak
garatu eta hobetzen ahalegintzeko konpromisoa hartzen du:

a) Internet: Ataria.eus webgunea eguneratu, elikatu eta sare sozialen bitarteko hedapena
egingo da urte osoan, etenik gabe.

b) Tolosaldeko Ataria prentsa: argitaratuko dira zortzi orriko egunkaria astearte, asteazken eta
ostegunean, eta 36 orriko astekaria ostiraletan, abuztuan izan ezik.

c) Ataria Irratia: irratia egiteko moduari buelta bat eman genion iazko irailean eta horrela
jarraituko dugu: gaur egungo kontsumo ohituretara gerturatuz, zuzenekoari garrantzia eman
beharrean edukiari emanez, Podcast ezberdinak eginez eta hauek zabaltzeko bide
ezberdinak baliatuz.

Euskarazko hedabideekin elkarlan bideak jorratuko dira sinergiak baliatu eta interes
komuneko eta kalitatezko edukiak ekoizteko, edozein euskarritan.

HIRUGARRENA. TKT-k, bigarren artikuluan aipatu ildoak bideratzeko, herritarrei eskaintzen zaien
zerbitzua ere baden heinean, konpromiso hauek hartzen ditu:

a)

b)

c)

d)

Herritarren intereseko produktuak (edukiak, formatu, maiztasun...) lantzeko ahalegina
egingo da. Hedabideen bilakaera azkarra kontuan, gertatzen diren aurrerabideak eten gabe
aztertu dira beharrezkoak izan daitezkeen hobekuntzak egiten saiatzeko.

Ataria hedabideak, beren beregi zainduko ditu hedatutako informazioen pluraltasuna
eta objektibotasuna, iritzi zein pentsamolde guztiei lekua eginez, herritar guztien
erreferentziazko komunikazio gunea izateko helburuarekin.

Ataria marka gizarteratu eta harpide sarea zabaltzeko eta irismena areagotzeko ahalegin
etengabea egingo da; urtez urteko egitasmoan finkatutako dira helburuak eta neurketa
adierazleak.

Herri guztietan dugun banaketa sistema hobetzeko neurri bideragarriak hartuko dira.

LAUGARRENA.- LANKIDETZA HITZARMEN honen bidez, Udalak, proiektua indartu eta bere
bideragarritasuna bermatzeko ekimen lerro hauek garatuko ditu:

a)

Diru ekarpen zuzena. Proiektuaren luzerako bideragarritasuna eta egonkortasun
ekonomikoa bermatzeko, hitzarmen hau bi urtekoa (2025-2026) izango da. Urtean
urteko errolda eguneratuaren arabera, biztanleko 5 € emango dizkio 2025 eta 2026.
urteetan Udalak TKT-ri. Erabaki hau urtez-urte berretsi beharko du Udalak diru-kopuru
zehatza adierazten duen berariazko ebazpena bidez, hartzaileak aurkeztutako aurreko
urteko zuriketa dokumentuak (hitzarmen honetako 6. puntua) eta dagokion urteko
egitasmoa aztertu eta gero.

Publizitatea. Erreferentzialtasuna irabazteko, publizitatea egitea behartuak dauden iragarki
ofizialak eta eskelak Tolosaldeko Atarian jartzeko konpromisoa hartzen du Udalak tarifatik
%50eko deskontuarekin. Gainerako publizitatea, urteko fakturazioaren arabera negoziatuko
dute bi aldeek; hala balitz, urtean-urtean adostutako plangintza komertzialean islatuko
litzateke.

Beste euskarriak. Ohiko ekoizpenetik at, Udalaren eta TKT-ren artean osatuko den lan-
taldeak adostutako proiektua sustatzeko diru ekarpen bereziak egin ahal izango ditu Udalak.

Sozializazio eta banaketa. Herritarren eta bertako indar eragileen borondatea eta lankidetza
erakartzeko Udal zerbitzuen kooperazioa izango du TKT-k.

Informazioaren kudeaketa: Udalak berak edo herrian sortzen den informazio jarioa
sistematikoki trukatzeko neurriak hartuko dituzte Udalak eta TKT-k.

Udalak bere webgunean Ataria.eus webgunerako botoia jarriko du, Atariaren webguneko
bere herrira bideratuz.

BOSGARRENA.- Udalaren eta TKT-ren ordezkariz osatutako lan-taldeak urtero bilera egingo du.
Batetik, hitzartutakoaren jarraipena egiteko, hau da, orain artean gertatu den moduan, hitzartutakoa
objetibotasun, pluraltasun eta egokitasunez betetzen ari den aztertzeko. Eta, bestetik, dokumentu
honetako hirugarren artikuluan hartutako konpromisoen betetze maila aztertzeko.

SEIGARRENA.- Aipatutako diru ekarpen zuzena (4.a. puntua) honela egingo da: hitzarmenean
adostutako diru-ekarpen osoa dagokion urteko egitasmoa eta aurrekontua aurkeztu eta hilabeteko
epean jasoko du TKT-k. Hurrengo urte hasieran, martxoak 31 baino lehen, jardunaren txostena eta
Udalaren diru-ekarpen osoa zuritzeko fakturak edota berauen fotokopia konpultsatuak eta zerga
zein gizarte segurantzako betebeharrak egunean izatearen ziurtagiriak aurkeztu beharko dira.

Edozein gisatara ere, Udalaren diru-ekarpena jaso ahal izateko, aurreko ekitaldiko harremana
eguneratua egon beharko du.

Eta horrela jasota uzteko eta adostasuna agertzeko, hitzarmen honen bi ale sinatu dituzte
bildutakoek, hasieran aipatutako toki eta egunean.

Orendaingo Alkatea Tolosaldeko  Komunikazio  Taldea  S.M.

Udal Idazkaria

Mahaikideek, hitzarmenaren berri ezagutza izan ondoren, aho batez
ERABAKI DUTE:

LEHENA.- Hitzarmenaren edukia osotasunean onartzea.
BIGARRENA.- Hitzarmena sinatzeko alkateari ahalmena ematea onartzea.

8.-GALDERAK ETA ESKAERAK.

BAT.- Jone Tolosak jakinarazten du, 2025 urtean euskararen inguruko
dirulaguntzarik ez dela izango, Uemak horrela jakinarazi diola.

Bl.-Jone Tolosak ere jakitera ematen du, 3.000 biztanletik behera duten
herrientzako pelikula eskaintzeko aukera dagoela.

HIRU .- Euskara plana udalerako egin dela baina herrirako egitea komeni
dela, eta horretarako galdetegia bidaliko dutela Uemakoek.

LAU.- MODE ikastaroa antolatua dagoela udal langileentzako.

BOST .- Jone Tolosak proposatu du, bideo txikiak Euskaraldiarekin grabatu
eta herritarrei banatzea.

SEIl.- Bertso bazkaria abendura antolatze asmotan daudela, jakitera eman
du.

ZAZPI.- lleapaindegiaren inguruan hutsik geratu dela denboraldi baterako
eta beste norbaiti aukera ematea aurreikusi da.

ZORTZI .- Udaleku eta Ludotekarako telefono mugikor bat erostea proposatu
da, guraso eta begiraleek komunikabidea izateko. Egokia ikusi da eta
erosteko geratu da.

Eta besterik ezean, Alkateak bilera amaitutzat eman zuen 20:15etan.

Alkateak Idazkariak

